
LSDM: ZNAM-i tradhtoi partiné dhe votuesit, u
krijua nga Mickoski pér té na dobésuar

‘telegrafi

LSDM-ja opozitare reagoi me akuza ndaj ZNAM-it, duke theksuar se jané mbushur dy vjet nga ajo qé e ciléson si
tradhti. Sipas partisé, pérfagésuesit e ZNAM-it né fillim tradhtuan subjektin e tyre politik dhe mé pas votuesit.

Né reagim thuhet se ZNAM-i shénon sot né njé kinema aktivitetin me moton “Dy vjet puné. Dy vjet rezultate. Njé
dashuri”, por LSDM-ja pretendon se e vetmja dashuri e késaj partie jané tenderét. Nga LSDM-ja deklarojné se
Maksoja ndodhet né kinema sé& bashku me disa “patrioté t€ tenderéve”, ndérsa filmin e ironizojné me titullin e
mundshém “Si e tradhtova partiné dhe votuesit pér tender&”. Sipas tyre, kjo nuk pérfagéson dashuri pér
Macedoning, por pér paraté.

Partia opozitare vleréson se ZNAM-i ishte konceptuar si projekt i Mickoskit, me synimin gé LSDM-ja t& dob&sohej
nga brenda.

Sipas LSDM-sé, béhet fjalé pér persona qé sé pari braktisén partiné e tyre, ndérsa mé pas zhgénjyen edhe
qytetarét gé | besuan narrativés pér reforma brenda LSDM-sé. Né komunikaté pretendohet se, pasi hyné né
pushtet, ata u pérfshiné né até qé opozita e quan grupi i organizuar kriminal i VMRO-sé dhe u béné pjesé e
bandés.

LSDM-ja i pérshkruan si satelité qé& sigurojné njé voté né Kuvend, njé karrige né institucione, njé tender né
komuné dhe njé tender né Posté. Partia shton se rezultatet tashmé jané té njohura pér qytetarét dhe akuzon
Makson se fillimisht shiti votuesit, mé pas Magedoning, ndérsa mé voné erdhi edhe parcela pér “Lidl".

Duke iu referuar faktit se Maksim Dimitrievski ka kompani né Bullgari, nga LSDM-ja thoné se ai “mund ta
paragesé veten si investitor t€ huaj".

Partia opozitare kérkon gjithashtu qé Dimitrievski té tregojé se sa ka marré pér versionin e paré té ZNAM-it, tani
aé. sinas sai. dihet se koleaét e tii. té cilésuar si versioni mé i avancuar “ZNAM 2.0 pér reforma”. kané marré 1.6

milioné.

Né reagim nénvizohet se LSDM-ja nuk ulet né sallén e tyre, por i quan gjérat me emrin e vérteté. Sipas partisé,
tradhtia ka njé daté, ndérsa pas disa ditésh paralajmérohet edhe njé daté tjetér, me njé tubim t& ri “pér té
ardhmen e Mickoskit".

Nga LSDM-ja propozojné me ironi gé aktivitetin e radhés ta organizojné& bashké dhe, né vend té kinemasé, ta
zhvillojné né Pallatin e Bardhé, pasi, sic thoné, filmi tashmé dihet. Sipas tyre, ZNAM-i nuk éshté lévizje, por
satelit i Mickoskit: dy vjet puné pér bandén, dy vjet si pjesé e saj dhe njé dashuri e pérbashkét pér tenderét.

Né pérfundim t& komunikatés, LSDM-ja deklaron se po afrohet koha kur tradhtia ndaj Magedonisé do té gjykohet
para drejtésisé dhe jo pérpara ekranit t& kinemasé. Partia thoté se gytetarét nuk do té shkojné né kinema pér t&
uruar ata qé i kané shitur, por do té dalin né zgjedhjet e ardhshme pér ta rikthyer shtetin né duart e tyre, ndérsa
banda do té japé pérgjegjési.

